
 

Hagsjá  11. október 

Smæð íslensku viðskiptabankanna 
markar þá verulega  

Efnahagsreikningur íslensku viðskiptabankanna1 er 

á bilinu 820 ma.kr. (Íslandsbanki) til 1.130 ma.kr. 

(Landsbankinn), en til samanburðar var 

landsframleiðsla á Íslandi á seinasta ári 1.700 ma. 

kr.   Heildaeignir viðskiptabankanna fjögurra eru 

um 3.000 ma. kr.  eða tæplega tvöföld 

landsframleiðsla. Fyrir hrun nam stærð 

bankakerfisins hér um tífaldri landsframleiðslu. 

Íslensku bankarnir eru litlir í alþjóðlegu 

samanburði 

Hins vegar eru þeir örbankar í samanburði við þá 8 

norrænu banka sem Hagfræðideild notar í 

samanburðinum2.  Efnahagsreikningur 

Landsbankans, sem er stærstur íslensku bankanna, 

er 5,1 ma.evra. Dönsku bankarnir Sydbank (19 

ma.evra efnahagsreikningur) og Jyske Bank (33 

ma.evra)  koma næstir þeim að stærð. Hinir 

bankarnir er mun stærri, eða á bilinu 215 ma.evra 

(Swedbank) til 621 ma.evra (Nordea). Þessi mikli 

stærðarmunur litar allan samanburð, en töluverð 

stærðarhagkvæmni er í bankarekstri og töluverð 

fylgni er á milli stærðar og ýmissa kennitalna í 

bankarekstri.   

Kostnaðarhlutföll samt svipuð 

Í íslensku bönkunum eru um 5 m.evra af eignum á 

bak við hvern starfsmanna að meðaltali, en hjá 

stærstu bönkunum í samanburðarhópnum er þetta 

hlutfall yfir 20 m.evra á starfsmann.  

Þrátt fyrir þennan mikla mun á stærð eru 

kostnaðarhlutföll íslenskra og norrænna banka 

svipuð. Í þessum samanburði er búið að taka út 

virðisbreytingar og afskriftir til þess að fá betri 

mynd af kostnaðarhlutfalli reglulegs rekstrar.   

                                                           
1
 Á íslandi eru nú starfræktir fjórir viðskiptabankar, Landsbankinn, Íslandsbanki, Arion og MP Banki. Í þessari hagsjá skoðum 

við einungis þrjá stærstu, þ.e. alla nema MP banka. 
2
 Í samanburðarhópnum eru dönsku bankarnir Danske Bank, Sydbank og Jyske bank; Sænsku bankarnir Swedbank 

Handelsbanken og SEB; Norska bankann DNB og samnorræni bankinn Nordea. 

Skoða þarf vaxtamun í ljósi stærðar bankakerfisins 

Umræða um háan vaxtamun viðskiptabanka hefur 

oft skotið upp kollinum hér á landi. Almenna reglan 

er að því stærri sem banki er, því minni er 

vaxtamunurinn. Enda sést að nokkuð sterkt 

samband er milli stærð efnahagsreiknings og 

vaxtamunar í þessum ellefu bönkum. Helsta frávikið 

er að sænski SEB bankinn skeri sig úr með lágan 

vaxtamun miðað við stærð. Mismunandi 

vaxtamunur  milli Íslands og Norðurlanda skýrist 

því að miklu leyti af smæð íslensku bankanna.  

Það eru tvö tæknileg atriði sem að skekkja 

útreikninga á innlendum vaxtamun upp á við. Í 

fyrsta lagi er við útreikning á vaxtamun gert ráð fyrir 

að vextir á eigið fé sé núll. Þannig verður banki sem 

er að miklu leyti fjármagnaður með eigin fé að öðru 

óbreyttu með hærri vaxtamun, en íslensku 

bankarnir skera sig úr að hve miklu leyti þeir eru 

fjármagnaðir með eigin fé. Annað er að Íslandsbanki 

bókfærir hluta virðisbreytinga í gegnum vaxtamun 

sem verður til þess að vaxtamunurinn sem hann 

gefur upp hefur verið hærri en hann er í raun.  

Eiginfjárhlutfall  hátt á Íslandi 

Við stofnun nýju bankanna var ákveðið að leggja 

þeim til tiltölulega mikið eigið fé vegna þeirrar 

óvissu sem einkenndi efnahagsástandið. 

Lágmarkseiginfjárkrafa FME við stofnun bankanna 

var 16%. 

Íslensku viðskiptabankarnir þrír hafa allir skilað 

hagnaði seinustu ár, á sama tíma og arðgreiðslur 

hafa verið í lágmarki. Þetta þýðir að eigið fé hefur 

safnast upp í bönkunum. Að meðaltali hafa íslensku 

bankarnir 23,3% eiginfjárhlutfall, meðan 

sambærileg tala fyrir norrænu bankana í 

samanburðarhópnum er 16,8%. Hagfræðideild hefur 

áður lýst þeirri skoðun sinni að rétt sé að greiða út 

meiri arð3, að minnsta kosti í tilfelli Landsbankans. 

Áhættuvegnar eignir 

Eins og við er að búast  skera íslensku bankarnir sig 

úr að því leyti hvað hlutfall áhættuveginna eigna á 

móti heildareignum er nálægt 100%4. 

                                                           
3
 sjá http://umraedan.landsbankinn.is/Uploads/Documents/Hagsja/2013-10-02_Baeta_ma_skuldastodu_rikissjods.pdf 

4
 Eiginfjárhlutföll eru reiknuð út frá áhættuvegnum eignum (e. risk weighted assets). Áhættuvegnar eignir fæst með að vega 

eignir með stuðlum sem endurspeglar hversu áhættusamar þær eru, t.d. eru íbúðarlán margfölduð með 35% meðan hlutabréf 
eru margfölduð með 100%. 

Þetta endurspeglar mun á eignasamsetningu 

íslensku og norrænu bankana. Til dæmis er lítið af 

íbúðalánum  í íslensku bönkunum vegna sterkrar 

stöðu Íbúðalánasjóðs. Einnig er meira af  fullnustu-

eignum og óskráðum hlutabréfum í bókum íslensku 

bankanna auk þess sem íslensk fyrirtæki eru enn 

mjög skuldsett. 

Lítil gírun í íslenska bankakerfinu 

Hvort um sig, hátt eiginfjárhlutfall og að 

áhættuvegnar eignir eru nálægt því að vera jafnar 

heildareignum, hefur þau áhrif að eigið fé í íslensku 

bönkunum er ekki hátt gírað. Hlutfallið á milli 

heildareigna og (tier 1) eigin fjár íslensku bankanna 

er í kringum fimm.  

Danski bankinn Sydbank kemur næst íslensku 

bönkunum, en þetta hlutfall er 15 hjá honum. Hæst 

er þetta hlutfall hjá Nordea.  

 

 

 

 

 

 

 

 

Innihald og form skjals þessa er unnið af starfsmönnum Hagfræðideildar Landsbankans hf. (hagfraedideild @landsbankinn.is) 

og byggist á aðgengilegum opinberum upplýsingum á þeim tíma sem greiningin var unnin. Mat á þeim upplýsingum 

endurspeglar skoðanir starfsmanna Hagfræðideildar Landsbankans á þeim degi þegar greiningin er dagsett, en þær geta breyst 

án fyrirvara.  

Landsbankinn hf. og starfsfólk hans taka ekki ábyrgð á viðskiptum sem byggð eru á þeim upplýsingum og skoðunum sem hér eru 

settar fram, enda eru þær ekki veittar sem persónuleg ráðgjöf fyrir einstök viðskipti.  

Bent skal á að Landsbankinn hf. getur á hverjum tíma haft beinna eða óbeinna hagsmuna að gæta, ýmist sjálfur, dótturfélög 

hans eða fyrir hönd viðskiptamanna, s.s. sem fjárfestir, lánardrottinn eða þjónustuaðili. Greiningar eru engu að síður unnar 

sjálfstætt af Hagfræðideild Landsbankans og innan Landsbankans eru í gildi reglur um aðskilnað starfssviða sem eru 

aðgengilegar á vef bankans. 

Arion, Bloomberg 


